Տ Ե Ղ Ե Կ Ա Ն Ք
​​​«Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը ««Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն

	07.04.2025թ.

	
	N/10.1.3/15147-2025

	Ի պատասխան Ձեր՝ 2025 թվականի մարտի 31-ի թիվ ՊՆ/510/3709-2025 գրության՝ հայտնում եմ, որ Արդարադատության նախարարության կողմից ուսումնասիրվել է ««Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը ««Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին»  Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտողություններն ու առաջարկությունները:

1. Նախագծի 1-ին կետում նախատեսվում է Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը վերակազմակերպել «Մայր Հայաստան» ռազմական պատմության թանգարան» պետական ոչ առևտրային կազմակերպության (այսուհետ՝ Կազմակերպություն):

Վերակազմակերպման գործընթացի հետ կապված հարկ է նկատել, որ Նախագծում նշում չկա այն մասին, թե ինչ ձևով է իրականացվելու վերակազմակեպումը՝ հաշվի առնելով, որ Քաղաքացիական օրենսգրքի կարգավորումների համաձայն՝ կազմակերպությունների վերակազմակերպման ձևերն են միաձուլումը, բաժանումը, առանձնացումը և վերակազմավորումը, որոնք ենթադրում են վերակազմակերպման տարբեր իրավական ռեժիմներ։ Ուստի, Նախագծում անհրաժեշտ է անդրադարձ կատարել այդ հարցին։
	Ընդունվել է

1-ին կետում կատարվել է լրացում:

	2. Նախագծի 6-րդ կետի 1-ին ենթակետի «բ» և «գ» պարբերություններով համապատասխանաբար սահմանվում է, որ Կրթության, գիտության, մշակույթի և սպորտի նախարարը սույն որոշումն ուժի մեջ մտնելուց հետո չորսամսյա ժամկետում ապահովում է կազմակերպությանն ամրացված շարժական գույքի կազմի, արժեքի և փոխանցման ակտի, Կազմակերպության կանոնադրության հաստատումը և Կազմակերպության պետական գրանցումը: Հարկ է նկատել, որ պետական գրանցման ապահովման վերաբերյալ պահանջ սահմանվել է միայն Կազմակերպության պետական գրանցման համար, իսկ կանոնադրության մասով՝ միայն հաստատման, մինչդեռ անհրաժեշտ է նկատի ունենալ, որ Կազմակերպության կանոնադրության հաստատումից հետո ենթադրվում է, որ այն ևս պետք է ենթարկվի պետական գրանցման: Ուստի, Կազմակերպության կանոնադրության պետական գրանցման պահանջը ևս անհրաժեշտ է նախատեսել Նախագծով:

Նույն կետի 2-րդ ենթակետում անհրաժեշտ է «պայմանագրի նոտարական հաստատման» բառերը փոխարինել «գործարքի նոտարական վավերացման» բառերով՝ Քաղաքացիական օրենսգրքի դրույթներին համահունչ:
	Չի ընդունվել
6-րդ կետի 1-ին ենթակետի «գ» պարբերությունը համապատասխանում է ՀՀ քաղաքացիական օրենսգրքի 56-րդ հոդվածի պահանջներին:

Ընդունվել է

	3. Նախագծում նշված Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկի գրանցման համարն ու գրանցման ամսաթիվը չեն համապատասխանում պետական միասնական գրանցամատյանում առկա տեղեկություններին: Հաշվի առնելով վերոգրյալը՝ առաջարկվում է Նախագծի 1-ին կետում «պետական գրանցման համարը` 000296, գրանցման ժամանակը՝ 17.03.2011թ.» բառերը փոխարինել «գրանցման համարը` 264.180.944869, գրանցման օրը՝ 07.02.2017թ.» բառերով։
	Ընդունվել է

	2. Կրթության, գիտության, մշակույթի և սպորտի նախարարություն

	21.01.2025թ.

	
	N01/34-1/616-2025

	     ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը ««Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին»  Կառավարության որոշման (այսուհետ՝ որոշում) նախագծի վերաբերյալ ներկայացնում է հետևյալ դիտողությունները և առաջարկությունները՝

    1․ անհրաժեշտ է որոշման 6-րդ կետում «Հայաստանի Հանրապետության կրթության, գիտության, մշակույթի և սպորտի նախարարության միջոցների հաշվին:» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի միջոցների հաշվին։» բառերով, հաշվի առնելով այն հանգամանքը, որ 2025 թվականի պետական բյուջեով հիշյալ նպատակով Հայաստանի Հանրապետության կրթության, գիտության, մշակույթի և սպորտի նախարարությանը միջոցներ չեն հատկացվել, ինչպես նաև «Կառավարության կառուցվածքի և գործունեության մասին» և «Կառավարչական իրավահարաբերությունների կարգավորման մասին» օրենքների դրույթները․
	Չի ընդունվել 

Հաշվի է առնվել Տարածքային կառավարման և ենթակառուցվածքների նախարարության դիտարկումը:



	   2. Որոշման նախագծում անհրաժեշտ է լրացնել նոր կետ հետևյալ բովանդակությամբ.
« Հայաստանի Հանրապետության կրթության, գիտության, մշակույթի և սպորտի նախարարին՝ սույն որոշումն ուժի մեջ մտնելուց հետո եռամսյա ժամկետում սահմանված կարգով Հայաստանի Հանրապետության վարչապետի աշխատակազմ ներկայացնել «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծ՝ հետագա ֆինանսավորման նպատակով»։

    Ելնելով վերոգրյալից՝ առաջարկում ենք հնարավորին սեղմ ժամկետում կազմակերպել համատեղ քննարկում և լրամշակված նախագիծը կրկին շրջանառել՝ հետագա տարընթերցումներից ու խնդիրներից խուսափելու նպատակով։
	Ընդունվել է



	3. Կրթության, գիտության, մշակույթի և սպորտի նախարարություն

	14.02.2025թ.

	
	N01/12.1/4003-2025

	ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը ««Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին»  կառավարության որոշման (այսուհետ՝ որոշում) լրամշակված նախագծի վերաբերյալ ներկայացնում է հետևյալ առաջարկությունը՝

1․ առաջարկում ենք որոշման 2-րդ կետի կազմակերպության գործունեության առարկան և նպատակների 1-ին ենթակետում «ռազմական պատմության» բառերից հետո լրացնել «և պետականությանն առնչվող և խորհրդանշող թեմաների» բառերը։
Միաժամանակ մեկ անգամ ևս առաջարկում ենք հնարավորին սեղմ ժամկետում կազմակերպել համատեղ քննարկում և լրամշակված նախագիծը կրկին շրջանառել՝ հետագա տարընթերցումներից ու խնդիրներից խուսափելու նպատակով։
	Ընդունվել է



	4. Ֆինանսների նախարարություն


	26.02.2025թ.

	
	N 01/34-1/3975-2025

	2025 թվականի փետրվարի 11-ի N ՊՆ/01/1628-2025 գրությամբ ներկայացված` «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը «Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու, մասին» ՀՀ կառավարության որոշման նախագծի (այսուհետ՝ Նախագիծ) վե​րա​​բերյալ հայտնում ենք հետևյալը. 


Նախագծով նախատեսվում է ՀՀ պաշտպանության նախարարության «Մայր Հայաստան» ռազմական պատմության թանգարան» պետական հիմնարկը (այսուհետ՝ Հիմնարկ) վերակազմակերպել պետական ոչ առևտրային կազմակերպության (այսուհետ՝ ՊՈԱԿ) և դրա կառավարման լիազորությունները վերապահել պրոֆիլային իրավասու պետական մարմնին՝ ՀՀ կրթության, գիտության, մշակույթի և սպորտի նախարարությանը, իսկ թանգարանի շենքն ամրացնել Պետական գույքի կառավարման կոմիտեին՝ «Մայր Հայաստան» ռազմական պատմության թանգարան» ՊՈԱԿ-ին անժամկետ, անհատույց օգտագործման իրավունքով ամրացնելու պայմանով:


Այդ կապակցությամբ հայտնում ենք, որ Նախագծի վերաբերյալ առարկություն չունենք` պայմանով, որ վերակազմակերպման արդյունքում ձևավորվող ՊՈԱԿ-ի ծախսերը չեն գերազանցի Հիմնարկի կողմից իրականացվող գործառույթների համար ՀՀ 2025 թվականի պետական բյուջեով նախատեսված ծախսերը, և հաշվի առնելով վերոշարադրյալը՝ առաջարկում ենք ներկայացնել համեմատական տեղեկատվություն՝ Հիմնարկի և վերակազմակերպման արդյունքում ձևավորվող ՊՈԱԿ-ի պահպանման ծախսերի վերաբերյալ:


Միաժամանակ առաջարկում ենք.


- Նախագծում նախատեսել դրույթ՝ ՀՀ պաշտպանության նախարարության համապատասխան ծրագրից «Մայր Հայաստան» ռազմական պատմության թանգարան» պետական հիմնարկի պահպանության համար նախատեսված ֆինանսական միջոցները վերաբաշխելու և ՀՀ կրթության, գիտության, մշակույթի և սպորտի նախարարությանը ուղղելու վերաբերյալ,


- ինչպես Նախագծի վերնագրում, այնպես էլ Նախագծում «վերակազմավորել» բառը փոխարինել «վերակազմակերպել» բառով՝ նկատի ունենալով, որ պետական ոչ առևտրային կազմակերպությունների վերաբերյալ օրենսդրության մեջ չի կիրառվում «վերակազմավորել» եզրույթը:
	Ընդունվել է ի գիտություն
Հիմնարկի տարեկան պահպանման ծախսը ներկայացվել է նախագծին կից հիմնավորման մեջ, իսկ վերակազմակերպման արդյունքում ձևավորվող ծախսերի վերաբերյալ տեղեկատվության Պաշտպանության նախարարությունը չի կարող ներկայացնել:

Ընդունվել է

Ընդունվել է



	5.  Տարածքային կառավարման և ենթակառուցվածքների նախարարություն

	19,02,2025թ.

	
	N ԴԽ//5722-2025

	«Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը ««Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն առաջարկում է.
1․ Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 6-րդ կետերին և «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասին,
	Ընդունվել է



	2․ Նախագծի 6-րդ կետում մեկամսյա բառը փոխարինել եռամսյա բառով, իսկ պայմանագրի նոտարական հաստատման և գույքային իրավունքների պետական գրանցման հետ կապված ծախսերն վերապահել Կազմակերպությանը կամ ՀՀ կրթության, գիտության, մշակույթի և սպորտի նախարարությանը, որպես Կազմակերպության լիազոր մարմին,
	Ընդունվել է



	3․ Նախագծում նշել ինչպես վկայականի համարը, այնպես էլ անշարժ գույքի քանակական տվյալները, հետագա խնդիրներից խուսափելու համար։ Հաշվի առնելով այն, որ տվյալ անշարժ գույքը հանդիսանում է պատմության և մշակույթի՝ օտարման ոչ ենթակա հուշարձան, իսկ ՀՀ ՏԿԵՆ պետական գույքի կառավարման կոմիտեի իրավասությունները սահմանող ՀՕ-158-Ն օրենքը չի տարածվում հիշյալ գույքի վրա, առաջարկում ենք անշարժ գույքը ամրացնել ՀՀ կրթության, գիտության, մշակույթի և սպորտի նախարարությանը և վերջինիս հետ իրականացնել գույքի հանձնման-ընդունման գործընթացը,
	Ընդունվել է



	4. Նախագծի 8-րդ կետում մեկամսյա բառը փոխարինել երկամսյա բառով։
	Ընդունվել է

	6.  Կադաստրի կոմիտե


	18.02.2025թ.

	
	N ՍԹ/3194-2025

	Ի պատասխան Ձեր 2025 թվականի փետրվարի 11-ի N ՊՆ/01/1628-2025 գրության՝ «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը ««Մայր Հայաստան» ռազմական պատմության թանգարան» պետական ոչ առևտրային կազմակերպության վերակազմավորելու, գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին»
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

   Հաշվի առնելով այն հանգամանքը, որ Նախագծի 5-րդ կետով ներկայացված քաղաք Երևան, Ազատության պողոտա, 2 շենք հասցեն ըստ գրանցման տվյալների նշված է որպես՝ ք. Երևան, «Հաղթանակ» զբոսայգու տարածք՝ հիմք ընդունելով ՀՀ կառավարության 2005 թվականի դեկտեմբերի 29-ի «Անշարժ գույքի՝ ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգը սահմանելու մասին» N 2387-Ն որոշման պահանջները, հայտնում ենք, որ անհրաժեշտ է ներկայացնել վերոնշյալ անշարժ գույքի նոր հասցեի որոշում:

   Անշարժ գույքի էլեկտրոնային տեղեկատվական շտեմարանի տվյալների համաձայն՝ վերոնշյալ հասցեում գտնվող 01-012-0327-0321 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.14 հա մակերեսով հողամասի, 2128.41 քմ մակերեսով հուշարձանի նկատմամբ գրանցված է Հայաստանի Հանրապետության՝ ի դեմս պաշտպանության նախարարության սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման N 2580045 վկայական):

   Վերոգրյալի հաշվառմամբ՝ առաջարկում ենք Նախագծի 5-րդ կետում լրացնել անշարժ գույքի նկատմամբ սեփականության (օգտագործման) իրավունքի գրանցման N 2580045 վկայականի տվյալները։

   Միաժամանակ տեղեկացնում ենք, որ վերոնշյալ 01-012-0327-0321 կադաստրային ծածկագրով հողամասն արտացոլված է կադաստրային քարտեզում 0.139988 հա մակերեսով։
	Ընդունվել է
6-րդ կետում համապատասխան հանձնարարական է նախատեսվել Կրթության, գիտության, մշակույթի և սպորտի նախարարին:
Ընդունվել է

Ընդունվել է



	7. Վարչապետի աշխատակազմ

	28.03.2025թ.

	
	N 02/11.3/10218-2025

	Խնդրում եմ նախագիծը վարչապետի աշխատակազմ ներկայացնել ՀՀ կառավարության 2021 թվականի փետրվարի 25-ի N 252-Լ որոշման հավելվածի 15-րդ կետի  և 20-րդ կետի 4-րդ ենթակետի պահանջներին համապատասխան՝ նախագծին կից ամփոփաթերթում ներառելով նաև արդարադատության նախարարության կարծիքը։
	Ընդունվել է



	8. Արդարադատության նախարարություն

	06.05.2025թ.

	
	N /10.1.3/19597-2025

	Ի պատասխան Ձեր՝ 2025 թվականի ապրիլի 23-ի թիվ ՊՆ/510/4754-2025 գրության՝ հայտնում եմ, որ Արդարադատության նախարարության կողմից ուսումնասիրվել է «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը «Հայաստանի պատմության թանգարան» պետական ոչ առևտրային կազմակերպությանը միացման ձևով վերակազմակերպելու, «Մայր Հայաստան» ռազմական պատմության թանգարան» մասնաճյուղ ստեղծելու, ինչպես նաև գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում է հետևյալ դիտարկումը.
Նախագծի 3-րդ կետի 3-րդ ենթակետով նախատեսվում է, որ «Մայր Հայաստան» ռազմական պատմության թանգարան» մասնաճյուղն իրավաբանական անձանց գրանցում իրականացնող մարմնի կողմից հաշվառելու օրվանից պետական հիմնարկի աշխատողները հանդիսանում են «Հայաստանի պատմության թանգարան» պետական ոչ առևտրային կազմակերպության աշխատողներ՝ կնքված աշխատանքային պայմանագրերի համաձայն:
Կարևորելով նշվւսծ գործընթացում աշխատակիցների աշխատանքային իրավունքների երաշխավորումը՝ անհրաժեշտ Է ուշադրություն հրավիրել այն հանգամանքին, որ նախագծային վերոնշյալ ձևակերպումը բավարար չափով չի պարզաբանում, թե ինչ ընթացակարգով Է ապահովվելու այդ գործընթացը: Հարկ Է նկատել, որ նշվածին անդրադարձ չի կատարվել նաև Նախագծին կից ներկայացված հիմնավորմամբ:
Մասնավորապես՝ «կնքված աշխատանքային պայմանագրերի համաձայն» ձևակերպումից պարզ չէ՝ նախկինում աշխատակիցների հետ ինչ բնույթի (որոշակի թե անորոշ ժամկետով) աշխատանքային պայմանագրեր են կնքվել, արդյոք պահպանվելու Է աշխատանքային պայմանագրերի կնքման տրամաբանությունը, արդյոք աշխատակիցների հաստիքները պահպանվելու են, թե' ոչ, կամ արդյոք պահպանվելու Է նրանց նախկինում զբաղեցված հաստիքային գործառույթների ծավալը, այսինքն՝ աշխատանքի բնույթը ենթարկվելու է փոփոխության, թե մնալու է նույնը: Պարզ չէ նաև՝ արդյոք գործընթացը կարող Է հանգեցնել աշխատակիցների նախկինում ունեցած այլ երաշխիքների կամ աշխատանքի էական պայմանների այլ բնույթի փոփոխությունների և այլն:
Այս առումով պետք է հաշվի առնել, որ ցանկացած գործընթաց, որն առնչվում է աշխատողների աշխատանքային իրավունքներին, պետք է իրականացվի օրենսդրությամբ նախատեսված կարգավորումների շրջանակում, հետևաբար այդ մասով անհրաժեշտ Է Նախագիծը վերանայել՝ ապահովելու իրավական որոշակիություն և կանխելու հնարավոր խախտումներն աշխատողների իրավունքների նկատմամբ:
	Ընդունվել է
Նախագծի 6-րդ կետի 1-ին ենթակետում լրացվել է «ե» պարբերություն:



	9. Կրթության, գիտության, մշակույթի և սպորտի նախարարություն

	28.04.2025թ.

	
	N01/12.1/12430-2025

	ՀՀ կրթության, գիտության, մշակույթի և սպորտի նախարարությունը առաջարկում է որոշման նախագծում լրացնել նոր կետ հետևյալ բովանդակությամբ.
« 8.Հայաստանի Հանրապետության կրթության, գիտության, մշակույթի և սպորտի նախարարին՝ սույն որոշումն ուժի մեջ մտնելուց հետո եռամսյա ժամկետում սահմանված կարգով Հայաստանի Հանրապետության վարչապետի աշխատակազմ ներկայացնել «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծ՝ հետագա ֆինանսավորման նպատակով», իսկ որոշման վերնագրում և ամբողջ տեքստում «ռազմական» բառից հետո լրացնել նաև «պետականության» բառը իրենց համապատասխան հոլովաձևերով։
	Ընդունվել է մասամբ

Քանի որ նախագծի 6-րդ կետով առկա է ՀՀ կրթության, գիտության, մշակույթի և սպորտի նախարարին տրված հանձնարարական՝ առաջարկությունը ներառվել է 6-րդ կետում:
Չի ընդունվել
Առաջարկությունն անհասկանալի է:
Նպատակահարմար է առաջարկությունը քննարկել համապատասխան նախարարական կոմիտեի նիստում:

	10. Ֆինանսների նախարարություն


	07.05.2025թ.

	
	N 01/34-1/10276-2025

	Ձեր 2025 թվականի ապրիլի 23-ի N ՊՆ/510/4754-2025 գրությամբ ներկայացված` «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը «Հայաստանի պատմության թանգարան» պետական ոչ առևտրային կազմակերպությանը միացման ձևով վերակազմակերպելու, «Մայր Հայաստան» ռազմական պատմության թանգարան» մասնաճյուղ ստեղծելու, ինչպես նաև գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վե​րա​​բերյալ հայտնում ենք հետևյալը.


Նախագծի համաձայն՝ ՀՀ պաշտպանության նախարարության «Մայր Հայաստան» ռազմական պատմության թանգարան» պետական հիմնարկը միացման ձևով վերակազմակերպվում է «Հայաստանի պատմության թանգարան» պետական ոչ առևտրային կազմակերպության՝ ստեղծելով այդ կազմակերպության «Մայր Հայաստան» ռազմական պատմության թանգարան» մասնաճյուղ, ինչպես նաև սահմանվում են վերակազմակերպման և անշարժ ու շարժական գույքերի ամրացման և հատկացման հետ կապված գործընթացները:

Այդ կապակցությամբ, առաջարկում ենք Նախագծում նախատեսել դրույթ ՀՀ պաշտպանության նախարարության համապատասխան ծրագրից «Մայր Հայաստան» ռազմական պատմության թանգարան» պետական հիմնարկի պահպանության համար նախատեսված ֆինանսական միջոցները վերաբաշխելու և ՀՀ կրթության, գիտության, մշակույթի և սպորտի նախարարությանն ուղղելու վերաբերյալ:
	Ընդունվել է

	11.  Տարածքային կառավարման և ենթակառուցվածքների նախարարություն


	05.05.2025թ.

	
	N ԴԽ//14779-2025

	ՀՀ ՏԿԵՆ պետական գույքի կառավարման կոմիտեն  առաջարկում է «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը «Հայաստանի պատմության թանգարան» պետական ոչ առևտրային կազմակերպությանը միացման ձևով վերակազմակերպելու, «Մայր Հայաստան» ռազմական պատմության թանգարան» մասնաճյուղ ստեղծելու, ինչպես նաև գույք հետ վերցնելու և ամրացնելու, անհատույց օգտագործման իրավունքով գույք հատկացնելու մասին»  Կառավարության որոշման նախագծի (այսուհետ՝ Նախագիծ)  4-րդ կետում «Հայաստանի Հանրապետության պետական գույքի կառավարման կոմիտեին» բառերը փոխարինել  «Հայաստանի Հանրապետության կրթության, գիտության, մշակույթի և սպորտի նախարարությանը» բառերով, քանի որ «Մայր Հայաստան» ռազմական պատմության թանգարան» պետական հիմնարկը ընդգրկված է ՀՀ կառավարության  07.10.2004 թվականի թիվ 1616-Ն որոշմամբ հաստատված պատմության և մշակույթի անշարժ հուշարձանների ցանկում, իսկ «Պետական գույքի կառավարման մասին» 20.11.2014 թվականին ընդունված ՀՕ-158-Ն օրենքի գործողությունը չի տարածվում պատմության և մշակույթի՝ օտարման ոչ ենթակա անշարժ հուշարձանների վրա։ 

Միաժամանակ առաջարկում ենք նախագծում ներառել նաև անշարժ գույքի սեփականության վկայականի տվյալները։
	Ընդունվել է
Ընդունվել է


